
ઉ.પ્ર.માં ધારાસભ્યની ભેંસો 
ચોરાતા પોલીસ ટીમ કામે લાગી

ભાસ્કર ન્યૂઝ નેટવર્ક . બરેલી

‌ઉત્તરપ્રદેશ પોલીસ ફરી એક વખત 
વીઆઈપી ભેંસોની શોધખોળમાં 
લાગી ગઈ છે. આ વખતે મામલો 
ભાજપના ધારાસભ્ય ધર્મપાલસિંહ 
સાથે સંકળાયેલા છે. બરેલીના ત્રણ 
પોલીસ સ્ટેશનની પોલીસ ભેંસોના 
ચોરોની શોધખોળ કરી રહી છે.
 ધારાસભ્યના ફાર્મહાઉસ પર 

સોમવારે કેટલાક ચોર ત્રાટક્યા હતા 

અને નોકરને બાંધીને નવ ભેંસો 
ઉઠાવી ગયા હતા. ચોર નાસી ગયા 
બાદ નોકરે પોલીસને આ જાણકારી 
આપી હતી. તુરંત આખો કાફલો 
ભેંસના ચોરોની શોધખોળમાં લાગી 
ગયો હતો. 
આસપાસના જિ લ્લામાં પણ 

ચોરીની માહિતી આપવામાં આવી 
હતી. પોલીસ કાફલો ઠેરઠેર દરોડા 
પાડી તલાશી લઈ રહ્યો છે. પૂછપરછ 
પણ ચાલી રહી છે. આસપાસના 
પોલીસ સ્ટેશનોની ટીમો પણ દોડતી 
થઈ ગઈ છે પરંતુ કોઈ સફળતા  
મળી નથી. 

મંત્રી આઝમની ભેંસો ચોરનારની ધરપકડ
ઉ.પ્રદેશમાં લગભગ દોઢ વર્ષ પહેલાં મંત્રી આઝમ ખાનની ભેંસો ચોરનારાને 
પોલીસે સોમવારે ઝડપી લીધો છે. રામપુર ડેરી ફાર્મમાંથી 31 જાન્યુઆરી 
2014ના રોજ આઝમની સાત ભેંસ ચોરાઈ હતી. આ મામલે બેદરકારી 
રાખનારા કેટલાક પોલીસ કર્મીઓને સસ્પેન્ડ પણ કરવામાં આવ્યા છે.

બરેલીમાં ફાર્મહાઉસમાંથી 
ચોર 9 ભેંસ લઈ ગયા

3-ડી ટેકનિકથી 
કિશોરનું જડબું 
ફરી બનાવાયું

પીટીઆઈ. દુબઈ

અબુધાબીમાં સર્જનોએ 16 વર્ષના 
એક કિશોરના ચહેરામાં થયેલી 
મોટી અને ઘાતક ગાંઠ કાઢીને 3-ડી 
ટેકનોલોજીની મદદથી સફળતાપૂર્વક 
તેનું જડબું ફરી તૈયાર કર્યું છે. 
ડોક્ટરોની ટીમે ઓપરેશન પહેલાં, 
તે દરમિયાન અને ઓપરેશન પછી 
ઓપરેટીવ ગાઈડ તરીકે ઉપયોગમાં 
લેવા માટે કિશોરના ચહેરાના 
હાડપિંજરનું 3-ડી વર્ચ્યુઅલ મોડલ 
તૈયાર કર્યું હતું. ઓપરેશન પહેલાં 
કિશોરનાં જડબાની અદ્દલ પ્રતિકૃતિ 
તૈયાર કરવામાં આવી હતી જેની 
મદદથી ડોક્ટરોએ કિશોરના થાપાના 
ભાગેથી હાડકાં લઈને ખૂબ જ માઈક્રો 
સર્જરી દ્વારા તે હાડકાંને જડબાંની 
જગ્યાએ લગાવ્યાં  હતાં. મફરાક 
હોસ્પિટલમાં ડો.જ્હોન ડેવીનના 
વડપણ હેઠળ ડોક્ટરોની ટીમે મહંમદ 
અલ મઝીમ નામના કિશોરના 
ચહેરામાં ઓપરેશન કર્યું હતું.

સવાસન વખતે ‘પ્રભુ’નું નિદ્રાસન

એજન્સી.કોચ્ચિ

યોગ દિવસે રેલવેપ્રધાન સુરેશ 
પ્રભુ આસન કરતાં-કરતાં સૂઇ 
ગયા હતા. કોચ્ચિમાં ય ોગ 
કાર્યક્રમમાં ભાગ લઇ રહેલા 
પ્રભુ સવાસન પછી પણ જ્યારે 
આસન પૂરા થયા બાદ પણ 
નહોતા જાગ્યા ત્યારે ઇન્સ્ટ્રક્ટર 
તેમની પાસે પહોંચ્યા  હતા. 
તેમણે જોયું કે પ્રધાનશ્રી  તો 
સૂઈ ગયા છે.તેથી તેમણે તેમને 
જગાડ્યા હતા. કેટલાક લોકોએ 
આ દ્રશ્યને કેમેરામાં કેદ કરી 
લીધું હતું. સોશિયલ મીડિયા 
પર પણ તેમની તસવીરો આવી 
ગઇ હતી. જે ઘણી ચાલી રહી 
છે. અમુક અખબારોમાં પણ 
આ ફોટો છપાયો છે. આ ફોટા 
અંગે સોશિયલ મીડિયામાં અનેક 
ટીપ્પણીઓ થઇ રહી છે.

મુસ્લિમ પર્સનલ લો બોર્ડે 
મુસ્લિમ સંગઠનોને ચેતવ્યાં 
ઓલ ઇન્ડિયા મુસ્લિમ પર્સનલ લો બોર્ડ 
અને મુસ્લિમ સંગઠનો અને ઇમામોને 
એવાં સંગઠનો સામે ચેતવ્યા છે જેઓ 
મુસ્લિમ આસ્થા પર હુમલો કરી રહ્યા છે. 
એક પત્રમાં બોર્ડે મોદી સરકાર પર યોગ 
અને સૂર્ય નમસ્કાર જેવા કાર્યક્રમો લાગુ 
કરીને બંધારણની અવગણના કરવાનો 
અને આરએસએસનો એજન્ડા લાદવાનો 
આરોપ લગાવ્યો છે. બોર્ડના કાર્યકારી 
સચિવ મૌલાના વલી રહેમાનીએ કહ્યું હતું 
કે સ્કૂલોમાં વંદે માતરમ અને સૂર્ય નમસ્કાર 
શરૂ કરાવવા પણ તેનો જ ભાગ છે.
યોગ વિરોધીઓ પાક. જાય : સાધ્વી પ્રાચી  
વિશ્વ હિન્દુ પરિષદની નેતા સાધ્વી 
પ્રાચીએ યોગનો વિરોધ કરનારા લોકો 
અંગે કહ્યું છે કે આવા લોકોએ પાકિસ્તાન 
જતા રહેવું જોઇએ. આવા લોકોને દેશમાં 
રહેવાનો કોઇ હક નથી.

યવાને જણાવ્યું હતું કે, ઘણી વખત એવા તબક્કા આવ્યા જ્યારે એવું પણ 
લાગ્યું કે જીવન અહીં જ સમેટાઈ જશે. હું એટલાન્ટિક અને પેસિફિક 

મહાસાગર પાર કરીને હિન્દ 
મહાસાગર પહોંચ્યો હતો. શ્રીલંકા 
નજીક બોટ પથ્થર સાથે ટકરાતા 

ઘણું નુકસાન થયું. હું પાટિયાના સહારે 
તરતો રહ્યો. જેમતેમ કરીને કિનારે પહોંચ્યો 

અને પૈસા એકઠા કરીને હોડીનું સમારકામ કરી 
ફરી સફર શરૂ કરી. સુમાત્રા નજીક વરસાદના તોફાનમાં 
પણ ફસાયો હતો. 120 કિમી પ્રતિ કલાકની ઝડપે પવન 
ફૂંકાતા હોડીની દિશા 120 અંશ સુધી બદલાઈ ગઈ હતી. 

સ્વિટઝર્લેન્ડના ખલાસી 
યવાન બોર્ગ્નોને સાડા 
છ મીટરની સેલિંગ બોટ 
‘ફોર્મ્યુલા વન’થી આખી 
દુનિયાનું ભ્રમણ કર્યું છે. 
તેમાં 21 મહિનાનો સમય 
લાગ્યો છે. તેની સફર 
ફ્રાન્સના ઓસ્ટ્રેહમમાં 
પૂરી થઈ જે ઓક્ટોબર 
2013માં ફ્રાન્સના સેલેબ્સ ધ 
ઓલોનથી શરૂ થઈ હતી. 
આ દરમિયાન તેણે 
એટલાન્ટિક, પેસિફિક 
અને હિન્દ મહાસાગર 
પાર કર્યા અને 
સંખ્યાબંધ જોખમોનો 
સામનો કર્યો.

છ મીટરની બોટમાં 21 મહિનામાં 
50 હજાર કિલોમીટરની સફર
05 ઓક્ટો. 

2013ના રોજ 
ફ્રાન્સના સેવેલ્સ ધ 
અલોનથી યાત્રાનો 
પ્રારંભ

20 દિવસમાં 
યવાને 

એટલાન્ટિક 
મહાસાગર પાર  
કર્યો હતો

15 કલાક 
સુધી સતત 

વરસાદમાં સંઘર્ષો વચ્ચે 
અનેક વખત સફર 
કરી


